
Möhtərəm Azərbaycan məhkəmə sisteminin nümayəndələri, 

Sabahınız xeyir. 

Əsas məhkəmə vərdişlərinə həsr olunmuş seminara xoş gəlmişsiniz. Bu seminar 

Azərbaycan və Amerika Birləşmiş Ştatlarının hakimləri arasında peşəkar mübadilənin 

növbəti mərhələsidir. Yaxın keçmişdə biz qanunsuz pul leqallaşdırılması, insan alveri, 

kriminal prosedurlar, aktivlərin müsadirəsi və s. sahələrdəki sistemlərimiz barədə 

məlumatlarımızı bölüşmüşdük. Bu seminar bütün hakimlərin sahib olmalı olduqları 

əsas vərdişləri əhatə edəcək: sübutların dəyərləndirilməsi, məhkəmə rəyinin yazılması, 

hökmün oxunması və məhkəmə etikası. Amerika Birləşmiş Ştatlarında biz inanırıq ki, 

müxtəlif hüquq sistemlərindən və ənənələrindən olan mütəxəssislərlə təcrübə və fikir 

mübadiləsi bütün məhkəmə təhsilini zənginləşdirir. Biz qətiyyən ən mükəmməl hüquqi 

sistemə malik olduğumuzu iddia etmirik və bizim rastlaşdığımız hüquqi çətinliklərin 

həlli yeganə həll yolları deyillər. Lakin hüquqi ənənənin əsası, bizim halda olduğu kimi, 

ümümi hüquqa (Anqlo-Sakson hüququ) və ya, Azərbaycandakı kimi, vətəndaş 

hüququna (Roma hüququ) əsaslanmasından asılı olmayaraq, bu kimi seminarlar bizə 

bir-birimizdən öyrənmək və xidmət etdiyimiz insanlara ədaləti çatdırmaq imkanımızı 

gücləndirəcək, yeni fikirləri və həll yollarını araşdırmaq imkanı verəcək.  

Atalarımız ABŞ Konstitusiyasını yazandan 200 ildən çox sonra hüquq mütəxəssisləri və 

vətəndaşlar hələ də onu “sağ, yaşayan sənəd” hesab edirlər. Onun mənası vaxt 

keçdikcə evolusiya edib, müttəhimlərin, azlıqların və fərdlərin hüquqlarını 

genişləndirmişdir. Bir misal çəkmək istərdim. Bizim Konstitusiyamızın eyni cinsli 

insanların nigah hüququnu tanıdığı yəqin ki, öndərlərimizin ağlına gəlməmişdi. Lakin 

Ali Məhkəmənin Obergefell qərarına əsasən, Amerika “yeni nəsillərə azadlıqların yeni 

ölçülərini təqdim edən ölkədir”.  Bizim Konstitusiyanın qoruduğu fundamental 

azadlıqlar fərdi şərəf və müstəqillik üçün mühüm olan müəyyən fərdi seçimləri əhatə 

edir. Bizim məhkəmələr hər bir fərdin maraqlarını nəzərə alaraq qərar verməlidirlər. 

Tarix və ənənə bunu tələb edir, ancaq onun sərhədlərini təyin etmir. Konstitusiya və 

digər qanunlar daim yenidən şərh edilir və qanunvericilər daim yeni qanunlar qəbul 

edirlər. Qanunun dinamik təbiətinin tələbidir ki, həm Amerikada, həm Azərbaycanda 

hakimlər bu dəyişiklərlə ayaqlaşsınlar.  

Bu mübadilələri mühüm edən digər bir səbəb də var: Fikirlərin professional 

mübadiləsinin əsaslandığı yanaşma budur ki, müstəqil məhkəmə sistemi üçün bilikli, 

yaxşı təlim keçmiş hakimlər şərtdir. Hakimlərin şəxsi istəklərindən və ya sinfindən və 

ya ailəsindən və ya da siyasi mənsubiyyətindən asılı olmayaraq Konstitusiyalarımızda 

ifadə olunmuş idealları qanuna uyğun şəkildə həyata keçirə bilmələrinə bizim 

vətəndaşlar etibar etməsələr bu ideallar mənasız olacaq. Məhkəmə sisteminin 

müstəqilliyi də demokratiya üçün labüd şərtdir. Bu Hökumətin səlahiyyətinin 

aşmasının qarşısını alan yeganə instansiyadır. Prezident Hari Trumanın sözləri ilə ifadə 

etsək “bütün məsələlərin son həlli instansiyası” hakimin masasıdır.   

ABŞ Səfirliyi olaraq biz ümid edirik ki, bu seminar uğurlu və səmərəli olacaq və bizim 

iki ölkə arasında çox saylı davamlı məhkəmə sistemində yeniliklərlə bağlı məlumat 

mübadiləsinin bir hissəsi olacaq. Sizə uğurlar arzulayıram. 

Diqqətinizə görə təşəkkür edirəm. 

 

 


